
remarquez toufiours vne finguliere douceur & difcre-
tion. Ie n’ay gueres aflifté en leurs Confeils, mais
toutes les fois qu'ils m'y ont inuité i’en fuis {orty auec
eftonnement {fur ce poinct.

Vn iour ie vis vn debat pour la prefeance entre
deux Capitaines de guerre: vn Vieillard qui efpou-
foit le party de 1'vn, dit qu’il eftoit fur le bord de fa
foffe, & que parauenture le lendemain fon corps fe-
roit placé dans le Cimetiere; mais cependant qu'il
diroit ingenu&€ment ce qu’il croyoit eftre de iuftice,
non pour aucun intereft qu’il y euft, mais pour I'a-
mour de la verité: ce qu'il fit auec ardeur, quoy
qu’'affaifonnée de difcretion. Et lors vn autre An-
cien reprenant la parole le reprit, & luy dit fort 2
propos: Ne parle point maintenant de ces chofes, ce
n’en eft pas [183] la faifon; voila I'ennemy qui nous va
affieger, il eft queftion de nous armer, & de fortifier
vnanimement nos palliffades, & non pas de difputer
des rangs. Sur tout ie fus eftonné de la fage conduite
d'vn autre Confeil, ot i'affiftay, qui {embloit eftre
confit en humeur condefcendante & belles paroles,
nonobftant I'importance des affaires dont il s’agiffoit.

Ce Confeil eftoit I'vn des plus importans que les
Hurons ayent: fcauoir de leur fefte des Morts: ils
n’ont rien de plus facré: la chofe eftoit fort chatoiiil-
leufe; car il s’agiffoit de faire que tout le Pais mit
fes morts en vne mefme foffe, fuinant leur couftume:
& cependant il y auoit quelques Villages mutinez qui
vouloient faire bande a part, non fans vn regret de
tout le Pais. Cependant la chofe fe pafla auec toute
la douceur & paix imaginable: & tous coups les
Maiftres de la Fefte qui auoient affemblé le Confeil
exhortoient a la douceur, difant que c’eftoit vn Con-



